
				এই পাতাটির মুদ্রণ সংশোধন করা প্রয়োজন। 
শেষের পরিচয় S१७
আড়াল থেকে এদের যিনি নিযুক্ত করেছিলেন তঁাকে ত দেখিনি, কি কোরে আপনার কাছে তার নাম কোরব বলুন ?
সবিতা ক্ষণকাল ভাবিয়া বলিলেন, আপনি বোধহয় খুব ধাৰ্ম্মিক লোক, না বিমলবাবু?
বিমলবাবু জিজ্ঞাসা করিলেন, ধাৰ্ম্মিক লোক আপনি কাকে বলেন ? আপনার স্বামীর মতো ?
সবিতা চকিত হুইয়া প্রশ্ন করিলেন, তঁকে কি চেনেন ? তঁার সঙ্গে জানা-শুনো আছে নাকি ?
বিমলবাবু তাহার উদ্বেগ লক্ষ্য করিলেন, কিন্তু পূর্বের মতোই শান্তস্বরে বলিলেন, হাঁ চিনি। একদিন কোনমতে কৌতুহল দমন করতে পারলুমনা, গেলুম তার কাছে। অনেক চেষ্টায় দেখা মিললো, কথাবাৰ্ত্তাও অনেক হলো,-না। নতুন-ৰৌ, ধৰ্ম্মকে যে-ভাবে তিনি নিয়েছেন আমি তা নিইনি, যে-ভাবে বুঝেছেন। আমি তা বুঝিনি, ওখানে আমাদের মিল নেই। ধাৰ্ম্মিক লোক আমি নয় ।
আবেগ ও উত্তেজনায় সবিতার বুকের মধ্যে তোলপাড় করিতে লাগিল। এ-কথা বুঝিতে তাহার বাকি নাই সমস্ত কৌতুহলের মূল কারণ তিনি নিজে । থামিতে পারিলেননা, জিজ্ঞাসা করিরা বসিলেন-ওখানে মিল না থাক কোথাও কি আপনাদের মিল নেই ? দুজনের স্বভাব কি সম্পূর্ণ আলাদা ?
বিমলবাবু বলিলেন, এ উত্তর আপনাকে দেবোনা, দেবার এখনো
সময় আসেনি।
--অন্ততঃ বলুন। এ কথাও কি তখন মনে আসেনি এ-মানুষটিকে কেউ
ছেড়ে চলে গেল কি কোরে ?
বিমলবাবু হাসিয়া বলিলেন, কেউ মানে আপনি তা ? কিন্তু ছেড়ে

